
M
og

vátryggingafélagið X v/ ábyrgðartryggingar vinnuveitanda.

Bréfberi féll á hálkubletti við póstútburð þann 12.12.2008.

Gögn.
16. Málskot, móttekið 28.1.2011, ásamt fylgigögnum.
17. Bréf X, dags 4.2.2011, ásamt fylgigögnum.

Málsatvik.
M vann við póstútburð á vegum vinnuveitanda síns, V, á Kópavogsbraut í Kópavogi.  
Féll hún þá á hálkubletti og ökklabrotnaði.  Kveður M að V hafi ekki varað hana við 
hálku er hún vann við póstútburðinn.  Þá hafi M verið lausráðinn er slysið varð og því 
ekki átt rétt á að kaupa viðhlítandi skóbúnað eins og fastráðnir starfsmenn eiga rétt á 
samkvæmt kjarasamningi.

M hefur krafist bóta úr ábyrgðartryggingu V hjá vátryggingafélaginu X.  X hefur hafnað 
bótaskyldu.

Álit.
Samkvæmt fyrirliggjandi upplýsingum frá V er í tengslum við þjálfun bréfbera farið yfir 
helstu þætti í störfum þeirra, þ. á m. atriði varðandi hálku og er í þessu sambandi notast 
við sérstakan gátlista.  Rík áhersla sé lögð á að starfsmenn noti mannbrodda sem V leggi 
öllum bréfberum til.  Á haustin sé hengt upp spjald á vinnustaðnum þar sem varað sé 
við hálku og yfirmenn árétta við starfsmenn að nota slíkan öryggisbúnað.  Hafi M fengið 
mannbrodda umræddan dag sem hafi verið í kassa við útgönguleið.  Fulltrúi 
dreifingarstjóra kveðst minnast þess að þennan dag sem M slasaðist hafi verið kallað á 
eftir bréfberunum að nota mannbrodda.

Þegar virt er það sem hér að framan greinir þykir ekki hafa verið sýnt fram á að slysið 
megi rekja til atvika sem V ber skaðabótaábyrgð á.  Tjónið fæst því ekki heldur bætt úr 
ábyrgðartryggingu V hjá X.

Niðurstaða.
Líkamstjón M er ekki bótaskylt.

Reykjavík,  22. febrúar 2011.

